
Inatsisartunut ilaasortaq Naaja Nathanielsen, Inuit Ataqatigiit

§ 37 2013-26 naapertorlugu apeqquteqaammut Urani Olielu pillugit akissutit

Inatsisartut suleriaasianni § 37 imm. 1 naapertorlugu, Naalakkersuisunut royaltymut

akitsuuteriaatsinut pillugit apeqqutigisimavatit.

Ataani apeqquteqaammut tunngavilersuut

Naalakkersuisunngortut  Inatsisartut ukiarmi aalajangiinerannik  malinnittariagaratik
nalunaaruteqareerput, naak Inatsisartut tamarmik isumagqatigiillutik aatsitassat ginngorner-
nik ulorianartunik akuutissartallit pillugit paasissutissanik amerlanernik nogqaassuteqartut,
aatsitassanik qinngornernik ulorianartunik akuutissartalinnik piiaagqusinnginnerup allan-
ngorteratarsinnaanera sioqqullugu. Uggoregaara tamanna, ingammik innuttaasut
naalakkersuinikkut allannguinissamut akerliusut amerlassusaat eqgarsaatigalugu, aammalu
innuttaasut Naalakkersuisut uranimik atuinissap nunarsuarmi avatangiisinut ilua-
qutaanerannik piiaaffimmilu  ajornartorsiutaannginnerannik isumagatigineqanngimmat.
Toqgissisimalinnginneq naalakkersuinikkut allannguinerup kingunerisaa paasissutissanik
amerlanerungaartunik  Naalakkersuisut tunniussagarnerannik kinguneqartariagarpoq,
tassami aatsitassanik gqinngornernik ulorianartunik akulinnik isummerneq naalakker-
suinikkut nutaamik isummerneruvoq, avatangiisinut peqginnissamut nunarsuarmilu sillima-

niarnikkut allannguinermik kinguneqartussalluni.

Taakku saniatigut soqutiginartupilussuuvoq uuliarsiorsinnaanermut akuersissuteqgarnissa-
mut Naalakkersuisut anguniagaat itisilertissallugit. Naalakkersuisut toqgarpaat taakku unit-
sinnegassasut sillimanerunissag tunngavigalugu. Taamaattumik pissusissamisoorpoq
iliuusissat tigussaasut suut ilimagineqarsinnaassanersut, gaqugulu taakku iliuusissat
piareersimasinnaassanersut pillugit paasitinnegarnissaq. Tassami taakku Nunatsinni
avatangiisinut sunniutegartussaapput, inuussutissarsiutegartunut sunniuteqartussaapput,
uuliasiornermilu ilinniartunut aallartereersimasunut aamma kinguneqartussaallutik, taakku-

mi aallartipput siunissami ukiorpaalunni suliffegalernissamik takorluugagariutik.

Aggustimi 2011-mi Naalakkersuisuusimasut nalunaarput DCE ganga DMU-jusimasoq
gillerinermi akuutissanik atuineq pillugu qulaajaallutik aallartitsisimallutik, avatangiisinut
sunniutigisartagai, atorneqartarneri ganorlu peernegarsinnaaneri misissorneqarlutik. Suliaq
tamanna ukiakkut 2012-imi naammassisussaasimagaluarpoq, inernerillu atorneqartus-
saagaluarlutik issittumi OSPAR-imik nalilersuinerit atornegareersut nalimmassarnissaannut,

soorlu aamma uuliasiortunut piumasaqaatinut aamma atornegartussaasimagaluartoq.

Tamassuma kinguneqarfigisussaavaa nunatta imartaani uuliasiorfiusuni akuutissanik
magqitsineq, atuinerup annertussusaa, suullu akuutissat atorneqarnerat. Naak Naa-
lakkersuisut nutaanik qillerinissamut akuersissutissanik tunniussinianngikkaluartut, suli
akuersissutaareersut ukiuni arlalinni tullinnguuttuni ingerlasussaapput. Taamaattumik
neriuutigaara Naalakkersuisut akuutissanik imartatsinnut magitsinerup millisarnissaanik

pimoorussilluinnarlutik pingaartitsissasut.

oo0oo

Aallarniutaasumik taaneqassaaq akissuteqaatit ataanittut Aatsitassanut Avatangiisitigut
Aqutsisogarfik, avatangiisini pissutsinut tunngatillugu akissuteqaatit ilaannik suliarinnissi-

masoq, suleqatigalugu suliarinegarsimammata.

Apeqquitit:

1) Inuussutissarsiornermut Aatsitassanullu Naalakkersuisup nalunaarutigaa pif-
fissaq sukkanerpaaq atorlugu aatsitassanik ginngornernik ulorianartunik
akoqartunut aatsitassarsiornermikkut killissarititaasoq tonsimut 60 grammi-
miit 1000 grammimut allanngortinneqassasoq. Taamatut aalajangernerup
avatangiisinut maannalu suliniutinut ingerlareersunut qanoq kingunegassa-
va?

Akissut 1:

Atortut radioaktiviusut:

Aatsitassarsiornermi pilersaarummut aalajangersimasumut VVM pillugu nassuiaat sulia-
rineqareersimatinnagu avatangiisitigut kingunerisassat immikkuualuttukkaarlugit naliler-
sorneqarsinnaanngillat.  Saffiugassiassat atortunik  radioaktiviusunik  akogartut
piiarneqarnerini tunngavitsigut aatsitassarsiorfimmi ingerlatanut allanut naleqgiullugu
allaanerupput, avatangiisitigullu aatsitassarsiornerni pilersaarutit allat tamaasa iluti-
galugit suliarineqartussaapput, avatangiisitigut tunngasortaat nassuiaatigineqartussaal-

lutik Namminersorlutillu Ogartussanit akuerinegartussaallutik.

Aatsitassarsiornikkut ingerlatsinermi avatangiisitigut tunngasut Namminersorlutik Ogar-
tussat akuerinninnerini ilaatigut avatangiisinik sunniutissat ganoq annertutigisut Nammi-
nersorlutik Oqartussat akuerisinnaasaat ilanngunnegassapput, tamakkununnga ilaallutik
aatsitassarsiorfimmik ingerlatsinermit maangaannartitsinerit naleqartutigut killissaannik

aalajangiinerit.

Taamaammat atortunik radioaktiviusunik piiaanermi naleqartutigut killissaat al-
lanngortinneqarnerisigut avatangiisitigut kingunerisassat pillugit apeqqutit imaaliallaan-
naq ataasiinnarmillu paasineqarsinnaasutut akineqarsinnaanngillat, ilaatigut pisuussut

aalajangersimasoq, piiaanermi pilersaarut aalajangersimasoq kiisalu avatangiisitigut



kingunissanut piumasaqaataasut avatangiisitigut kingunegarsinnaanerinut naliliinissa-

mut apegqqutaasussaammat.

Aatsitassarsiorfimmit mingutsitsinerup annertussusissaa Namminersorlutik Ogartussat
naleqqussarsinnaavaat, ilaatigut aatsitassarsiornermi pilersaarummit maangaannartitsi-
nerit annertussusii uuttorneqarsinnaasut arlallit nalegartutigut killissaat aalajangiiffigine-
risigut. Suliffeqarfiup aatsitassarsiortup nalegartutigut killissat tamakku ilisimasussaavai,
VVM-ilu pillugu nalunaarusiamini ilaatigut tamakku egquutsissinnaallugit uppernarsas-
savaa. Ullumikkut nalegartutigut killissarititaasut Kalaallit Nunaannut atuuttut arlallit pigi-
neqareerput, ilaannilli radioaktiviusunik immikkut naleqqussaatissanik suli amigaa-
teqartogarpoq. Naleqgartutigut killissaat EU-mi piginegarput, Kalaallit Nunaannut atuu-

tsinneqalersinnaasut. Aatsitassarsiornermi pilersaarummit maangaannartitsinernut
naleqartutigut killissarititaasut taamattaaq kinnernut toqgorsivinnut ujaqganillu piiarner-
lukunut atuupput, aammattaaq aatsitassarsiorfiup matuneqareerneratigut. Kinnerit tas-
saapput aatsitassiassat sequtsernikut, aatsitassatigut nalegartut peernegarsimallutik,
tassaallutillu piiarneqgarsimasut igitassaasut. Tamakku akuiaaviup eqgaatunginnguanut
inissinnegakkajuttarput, soorlu tatsimut, imaanut, imaluunniit tasiliamut sapusiorluni pi-
lersinnegarsimasumut. Ujagqat piiarnerlukut tassaapput atortut naleganngitsut gaartiter-
lugit piiarneqarsimasut, aatsitassarsiassamut appakaanniarluni piiarneqartariagarsima-

sut.

Atortut radioaktiviusut piiarnerini naleqartutigut killissarititaasut qaffatsinnerisigut Kuan-
nersuarni pilersaarummut aallartinneqarnissaanut periarfissillugu imaaliallaannaq
pingaarutegalersinnaavog. Siunissamut pisuussutinut allanut ujagganik gqaqutigoortunik
akoqgartunut aammattaaq atuutilersinnaavoq (Killaavaat Alannguat pinnagu). Tamannat-
taaq aatsitassanut nalornissutigineqartunut pingaarutegalertussaavoq, soorlu pisuussutit
niobium aamma tantal-inik akogartunut, aatsitassanut radioaktiviusunut attuumatin-

negakkajuttartunut, soorlu assersuutigalugu Motzfeldt Sg-mi aamma Sarfartoog-mi.

2) Naalakkersuisut aatsitassat ginngornermik ulorianartumik akullit assigiin-
ngiiaartumik isigaat imaluunniit assigiiaartumik pisortatigoortumik sulia-

rinegarnerminni assigiittut isigineqassappat?

Akissut 2:

Stoffit radioaktiviusut ujaqgani assigiinngitsuni kinnernilu pissusissamisoortumik nassa-
assaapput, tamakkulu akorisaat nul-uunngisaannarluni. Taamaalilluni saffiugassanik
piiaanermi stoffinik radioaktiviusunik minnerpaamik akogartarneri tamatigut attuumas-
suteqartarput. Pisortat suliarinninnerinut atatillugu stoffit radioaktiviusut assigiissumik
isumagqarfiginegartanngillat. 'Alloriarfiit’ assigiinngitsut akornanni immikkoortitsinegartar-
poq: 1) aatsitassani ujagqat, 2) akuiaareernermi atsitassavinngorlugit tiggutsinneqarsi-
masut aamma 3) saffiugassat akuiareerneranni suliareqqginneqarnerinut, soorlu 'yellow-
cake'-inut (tiggusimasut). Uran-imik avammut tuniniaaneqalissagaluarpat international

atomenergikommission-imit (IAEA) nunat tamat akornanni isumannaallisaanikkut ma-
leruagassagarpoq, Kalaallit Nunaanni atuutsinneqalersussagq, ilaatigut 'sakkussiat atom-

imik akogartut siammarterneqannginnissaat pillugu isumagatigiissutip’ tungaanut.

3) Qanoq iliuuseqarlutik Naalakkersuisut aatsitassanik ginngornernik uloria-
nartortalinnik akuersaaannginerup unitsinneqarnissaanik innuttaasunik
peqataasitsiniarpat, Inuussutissarsiutinummi Aatsitassanullu Naalakker-
suisup akuersaannginnerup piaarnerpaamik unitsinneqarnissaa nalunaaru-

tigereerpaa.

Akissut 3:

Akuerinninngilluinnarnissaq pillugu atorunnaarsitsinissamut aalajangerneq kisimiilluni
atorsinnaanngilaq, taamalli naleqqussaanerit, avatangiisit, isumannaallisaaneq peqqin-
nissarlu, inatsisitigut tunngasortai minnerunngitsumillu qaammarsaanissaq innut-
taasunillu peqataatitsinissaq eqgarsaatigalugit amerlasoorpassuarnik eqgarsaatiginnit-

toqartussaavoq.

Akuerinninngilluinnarnissaq pillugu politikkimik atorunnaarsitsinnaanissaq imaluunniit
allanngortitsisinnaanissaq pillugu arlaannut attuumassuteganngitsut nalunaarusiamik
suliarinnissimapput. Taamattaaq danskit-kalaallit ilaasortaaffigisaannik suleqgatigiissi-
taliortogarsimavoq, isumannaallisaanermi politikkikkut, periusissatigut aamma ujarassi-
ornermi politikkikkut tunngasut, tamakkununnga ilaallutik naalagaaffeqgatigiit sammisami

isumaat ataatsimoortut aammattaaq nassuiarneqgartussaallutik.

Nalunaarusiat tamakku tamanut sagqummiunneqarnissaat siunertaraara, maannakkutut
isikkogartillugu imaluunniit teknikkimut tunngasortai ilanngunnagit nagitanngorlugit,
taamaalilluni ajornartorsiutit assigiinngitsut nalaanneqarfigisassatta tungaannut innut-

taasut isummaminnik saggummiussisinnaaniassammata.

Taamattaaq 2013-ip ingerlanerani Kujataani paasisitsiniaalluni angalaartoqassasoq aa-
lajangerpara, taamaalillunga nammineerlunga pissutsinut tamakkununnga innuttaasut
ganoq isumakuluuteqarnersut paasisinnaassagakku, pingaartumik akuersaanngilluin-
narnissap atorunnaarsinneqgarnissaata tungaanut kiisalu ajornartorsiutit tamakkununnga

attuumassuteqartut.

Naalakkersuisut naalakkersuisuuffimminni ullut 100-t siulliit gaangiutinnginnerini innut-
taasunik peqataatitsinissatut suliniutissat allat Naalakkersuisut piviusunngortinniarlugit

siunniussaat pillugit nalunaaruteqarumaarput.

4) [Innuttaasut amerlanerit aatsitassanik ginngornernik ulorianartunik akogar-

tumik piiaasinnaanissamut akerliussagaluarpata, tamanna tusarniarneqas-

sava imaluunniit Naalakkersuisut pilersaarutiminnik allannguinatik ingerla-

titsiinnarniarpat?

Akissut 4:

Aallarniutigalugu IA-mut eqqaasitsissutigilaarlara, akuersaanngilluinnarnissap atorun-
naarsinneqgarnissaa pillugu Siumup ilaatigut gineqqusaarutigimmagu — ginersinermilu
ajugaasuulluni. Taamaammat politikkimut innuttaasut ilarpassuannit isumaqataaffiga-
lugu isummeqggammersunut innuttaasut amerlasuut akerliunissaat takorloorumi-

naatsippara.

Innuttaasut ogartussaagataaneranni ingerlalluartumi innuttaasut isumakuluutaannut si-
unnersuutaannullu tusarnaarsinnaassuseqarneq tunngaviit ilagivaat. Taamaammat
ilaatigut Kalaallit Nunaanni uuliamik aatsitassarsiornissamillu pileraarutit pilersinnegar-
nerannut atatillugu Kalaallit Nunaanni sumiiffikkaani gaammarsaanikkut, soqutigisalinnik
innuttaasunillu ataatsimiisitsisarnerit arlallit ingerlannegartarput. Taama ogareerluni,
erseqqissaatigisariaqarpoq paasissutissiisarnerni tunngavissat taamallu ilisimasat uagut
politikeritut aalajangiisarnitsinni aallaavigisartakkavut — taamallu innuttaasut isum-
mertarnerminni aallaavigisartagaat — sapinngisamik arlaannut siumut isummerfi-

geqgaarnagit suliagarfitsigullu tunngavilersorluarlugit pisarnissaat gitiulluinnarmat.

Taamaammat aallaggaammut qulakkeerusuppara ogallinnissanut siunissamut ingerla-
tassatsinnut pingaaruteqartunut tunngavissagut sapinngisamik pitsaanerpaamik paasi-
niarneqareersimassasut suliarineqarluarsimariissasullu, taamaalilluni paasissutissat
amigaataasut peqqutigalugit isummernernik paatsuunganartitsisunik nalaannegas-

sannginnatta.

Tamakku saniatigut Inuussutissarsiornermut Aatsitassanullu Naalakkersuisutut akisus-
saasutut, akuersaanngilluinnarnissap atorunnaarsinnegarnissaanut isumagataanernut
akerliunernullu  tunngavilersuutigisat  tusarnaarusuttorujussuuakka, taamaalilluni
eqqarsaatersuutit eqqarsaatiginegarsinnasut tamaasa siumut ingerlagqginnissatsinnut
eqqarsaatigisinnaaniassagatsigik. Neriorsuutigisinnaavara akuersaanngilluinnarnissap
atorunnaarsinnegarnera taamaallaat pisinnaassammat peqgqissutsikkut, avatangiisitigut,
isumannaallisaanikkut pivjuartussamillu akornutaanngitsumik allanngoriartorneranni

akuersaarneqarsinnaasumik iluini pisinnaappat.

Eqqaasitsissutigerusuppara nunat demokratiskiusut akisussaassusegartut amerlasuut
aatsitassanik stoffinik radioaktiviusunik akogartut piiarnissaat aqussinnaassuseqarfi-
gimmatigit naleqassusiini ullumikkut Kalaallit Nunaanni gqaffasissusiisigut akuerisi-
masagut gaangerlugit akoqartut. Taamaammat sammisap taassuma Kalaallit Nunaata

iluarsisinnaanissaa aammattaaq isumakuluutigivallaanngilara.

5) Inuussutissarsiutinut Aatsitassanullu Naalakkersuisup nalunaarutigivaa Ka-
laallit Nunaata imartaani uuliasiornissamut akuersissutissiisogaqqis-
sanngitsoq. Taamatut aalajangernerup Nunatta aningaasaqarneranut kin-
gunissaa qanoq nalilerneqarpa? Nunatsinni inuussutissarsiutinut, suliffinnik
nutaanik pilersitsinissamut kiisalu Aatsitassarsiornermut llinniarfimmut Si-

simiuniittumut aalajangerneq qanoq kinguneqassava?

Akissut:

Uuliasiornermik sammisaqgarnermi misissuinissamut akuersissutinik nutaanik tunnius-
sisarnissaq pillugu nangaassuteqartarnissaq siunissaq eqqgarsaatigalugu atuuppoq.
Qinnuteqaatit tigunegareersimasut ginnutegaatillu neqeroortitseriaatsikkut aallartinneqa-
reersimasut tungaannut maleruagassat atuuttut malillugit togqgaasarnermilu pi-
umasaqaatini aalajangersarsimasut naapertorlugit Naalakkersuisunit suliarineqassapput
nalilersorneqarlutillu. Taamaammat ukiut 4-5-it tulliuttut iluanni nunap aningaasarsior-
neranut, inuussutissarsiornermik ingerlatsinerup, suliffissagartitsinerup kiisalu Aatsitas-

sarsiornermik Atuarfiup tungaasigut arlaatigut sunniuteqartoqartussaanngilaqg.

Ukiut siulliit 4 — 5-it gaangiunnerini suliffeqarfik uuliasiornissamut akuersissummik tu-
ninegarnerata kingorna sajuppillatsitsegattaarluni misissuinerit ingerlanneqarnerusus-
saapput, tamatumani inuiaqatigiit aningaasarsiornerat togqaannartumik killeqartuin-
narmik sunnernegassaaq. Taamaammat negeroortitsinernik nutaanik unitsitsineq kiisalu
sumiiffinnik "Matunik-ammasunik” matusineq, tamakku akuersissummik ingerlaavartumik
ginnuteqarfiusinnaasut, ukiuni tallimani tulliuttuni inuiagatigiit aningaasarsiornerannik

sunniuteqartussaasusut nalilerneqganngilag.

6) DCE-p (qanga DMU-p) gillerinermi perrassaatinik akuutissanik misissuinera
naammassereerpa? Taamaassimappallu, qanoq inerneqarpa? Sagqum-
miunniarneqarpa? Imaluunniit Aatsitassanut Ataatsimiititaliamut ingerlate-
ginniarneqarpa? Tigussaasunik Naalakkersuisut iliuuseqgarniarpat DCE-p mi-
sissuinera tunngavigalugu? Taamaaliortoqarniarpat, gqanoq iliuuseqar-
togarniarpa? Taamanngippat, suliaq qaqugu naammassissanersoq ilima-
ginegarpa? Kinguartoorneq Namminersorlutik Oqartussat issittumi OSPAR-
imik nalilersuinermi suliaanut kiisalu uuliasiortunut piumasaqaataasunut

nalimmassaanernut ganoq kinguneqassava?

Akissut:

Qillerinermi akuutissat:

Qillerinermi akuutissat, gillerinermi marrarterinermillu periutsimik taaneqgartartoq, pillugit
DCE’p paasiniaalluni suliai inaarlugit 2013-imi maajip aallartinnerani Aatsitassanik Aqut-
sisogarfimmut tunniunnegarnissaat naatsorsuutigineqarpoq, ilaatigut uku siumu:
oqalogatigeereerneri tunngavigalugit; Aatsitassanut Pisortaqarfik/Aatsitassanik Aqutsi-

soqarfik aamma Greenland Oil Industry Association (GOIA).



Ukioq 2013-imi qillerilluni misissuisogarnissaa naatsorsuutigineganngilaq kiisalu ma-
leruagassani inassutigisat, 2014-imilu qillerineqassagaluarpat atuutsinnegalernissaat
piareersimanissaallu naatsorsuutiginegarpoq.

7) Suut iliuusissat tigussaasut Naalakkersuisunit pilersinniarneqarpat uulia-
siornermi sillimanissamut pitsanngorsaaniarnerminni, taakkulu ganoq suk-
katigisumik atuuttussanngortinniarneqarpat? Nutaamik imaluunniit ilassum-
mik inatsisiliornissamik pisariaqartitsisoqarpa? Allannguutissal-luunniit

nalunaarusiornikkut taamaallaat aaqqinniarneqarpat?

Akissut:

Uuliasiorluni gillerinermi isumannaallisaaneq eqqarsaatigalugu aatsitassat pillugit inger-
latallu tamakkununnga pingaarutillit pillugit inatsimmi (aatsitassanut inatsit) nr. 7, 7. De-
cember 2009-meersoq naapertorlugu nalegqussarnegartarpoq. Aatsitassanut inatsit
innersuussutigalugu piumasaqaataavoq, ingerlatat suulluunniit tamarmik isumannaat-
sumik kiisalu pissutsit assingusut ataanni, nunarsuarmi periutsit pitsaasut akueri-

neqarsimasut naapertorlugit isumagineqartassasut.

Uuliamik misissuilluni qillerinerni isumannaallisaaneq pillugu allanngoriartornerit
Naalakkersuisut ingerlaavartumik malinnaaffigaat, ilaatigut nunat allat nalegqussaaneri
eqqgarsaatigalugit kiisalu teknikkikkut allanngoriartornerit, taamaalilluni qulakkeerneqas-
sammat uuliasiorluni misissuinerni ingerlatani isumannaallisaanikkut tamatigut, pissutsit
assingusut ataanni, nunarsuarmi periutsit pitsaasut akuerinegarsimasut naapertorlugit
isumaginegartassammata.

